
 

Leopoldo Rodríguez Puga e Xaime Óscar Iglesias Pérez, deputados do grupo 

provincial do BNG na Deputación de Ourense, ao abeiro da Lei da 

Administración Local de Galiza e demáis disposicións concordantes presentan 

a seguinte MOCIÓN A RESPECTO DA PARALIZACIÓN DO TRAZADO DA  

A-52-FRONTEIRA PORTUGUESA 

 

EXPOSICIÓN DE MOTIVOS 

 

 

En xuño de 2004, o grupo provincial do BNG presentou na deputación unha 

iniciativa a respecto da autovia que vai desde a saída da A-52, no limite do 

concello de San Cibrao das Viñas ata a fronteira portuguesa, na que se pedía 

que a deputación presentara unha alegación ao proxecto construtivo da 

estrada demandando que esta fora unha plataforma con dobre carril na 

totalidade do seu trazado. 

O daquela vicepresidente da deputación e portavoz do grupo popular, Rogelio 

Martínez, xustificou o voto en contra do seu grupo, aducindo que aínda que 

inicialmente a dobre vía só se contemplaba ata Verea, as expropiacións xa 

contemplaban a posibilidade dun futuro desdobramento no restante trazado 

ata a fronteira. 

O resultado foi que se aprobou a autovía ata Verea e a mellora da OU-540 

coas variantes de Verea e Bande, cun orzamento de 13 millóns de euros. 

Pois ben, 10 anos despois, constatamos que non só non é certo senón que o o 

pasado mes de marzo no Diario Oficial de Galicia (DOG) publicábase a 

reversión dos predios afectados polo trazado aos seus donos,  o que implica a 

anulación definitiva da segunda fase do proxecto viario e por conseguinte a 

anulación das variantes de Verea e Bande, contempladas nesta segunda fase. 

 

Dun plumazo os veciños e veciñas afectados comproban que ao devolverlle as 



fincas non só non valen nada, senón que aínda por enriba moitas delas non 

teñen acceso. 

Esta é a enésima discriminación da Xunta con Ourense e coas comarcas máis 

desfavorecidas, en beneficio da Galiza Atlántica e das zonas costeiras, que 

son as que se levan a meirande parte dos recursos.  

 

Sen dúbida ningunha, esta anulación repercutirá "moi negativamente" no resto 

da provincia e suporá o illamento definitivo da Galiza interior do sur ao deixar 

sen efecto o proxecto de mellora da estrada, aprobado conxuntamente co da 

autovía, que conecta Ourense coa chamada "raia" portuguesa, e que se 

traduciría na creación das variantes de Bande e Verea.  

Por todo o anterior exposto, SOLICITAMOS a adopción por parte do Pleno da 

deputación do seguinte 

 

ACORDO 

 

A Deputación insta á Xunta de Galiza a que deixe sen efecto a 

paralización do proxecto e que complete a súa execución tal e como está 

contemplado. 

 

Ourense, 29 de abril de 2014 

 

 

Asdo: Leopoldo Rodríguez Puga                          Asdo.: Xaime O. Iglesias Pérez 

 

 

 

 

 

SR. PRESIDENTE DA DEPUTACIÓN PROVINCIAL-OURENSE 

 

 

 



 


